
Nuna tamakkerlugu angajullerni atuartut (8.-9.-10 klassit) kalaallisut allallutik unammineranni qulequtaq
tassaavoq:

Kalaallit Nunaata USA-llu akornanni oqaluttuarisaaneq

Asasagut ilinniartitsisut

Oqaluttualiornermi allariaatsit toqqarneqarsinnaasut tassaapput:

Oqaluttuaq naatsukullaliaq
Isummersorluni
allaaserinninneq



Tunniussivissaq

Kalaallit Nunaata USA-llu akornanni oqaluttuarisaanermut atuartitsissusiaq immikkut qulequtaqarluni
(emneuge) sapaatip akunnerani ingerlanneqarsinnaavoq. Aammali lektionini atuartitsiffiusuni 10-12-ni
ingerlanneqarsinnaalluni.
Qulequttap samminerani kalaallisut, inuiaqatigiilerineq aammalu oqaluttuarisaaneq akimorlugit
sammineqassapput. 
Atuartut suleqatigiillutik allaaserinnissagunik aningaasarsiat avissavaat.
Maluginiarneqassaaq klassimi ataatsimi atuartut allataat pitsaanerpaat tallimat nassiunneqassammata.

Ulloq
tunniussivissaq
kingulleq

Ajugaasut

Allatsitsineq

Atuartut allataasa
takissusaat

Nr. 1: 5.000 kr.
Nr. 2: 3.000 kr.
Nr. 3: 2.000 kr.
Nr. 4-10: 1.000kr. 

Quppernerit 1 ½ - 3 Ulloq: 15.marts.2027
Nal.: 12.00

Linki tooruk

https://www.survey-xact.dk/LinkCollector?key=N8DZG25ZUN96


Kalaallit Nunaata USA-llu
akornanni oqaluttuarisaaneq

Ilinniartitsisup atuartitsissut atuartunut nassiutissavaa. Taamatuttaaq atuartut allariaatsimik
toqqaanerinni immersugassaq oqaluttualiaq immaluunniit isummersorneq nassiutissavaa. 
Naggataatigullu atuartut allareerpata misissueqatigiinnisaamut immersugassaq nassiutissallugu. 

Ilinniartitsisup isumagisassai

Atuartitsissut
Naatsukullaliornissamut
ikorfartuut

Isummersornissamut
ikorfartuut

Isummersuummik
misissueqatigiinneq

Naatsukullaliamik
misissueqatigiinneq



Atuartut allataannik nalilersuinermi
tunaartassat
Ilinniartitsisup atuartitsineq aqussavaa, atuartullu unamminermut
peqataarusuttut allataat nalilersussavai. Ilinniartitsisup klassimi ataatsimi
pitsaanerit annerpaamik tallimat nassiutissavai. Atuartut allataannik
nalilersuinermi tunaartassat atuartut quppersagaanniippoq qulequtaralugit:
“Oqaluttualiamik nalilersuinermi tunaartassat” & “Isummersorluni allaaserisap
nalilernissaanut tunaartassat”.



Ilinniartitsisup nalilersuereerluni piukkussatut nassiussai annerpaamik
tallimaasut Ilinniartitaanermut Aqutsisoqarfimmi sulisunit
nalilersorneqaqqissapput. Ilinniartitaanermut Aqutsisoqarfimmi sulisut
ajugaasunik 10-15-inik ivertitsissapput. Ajugaasut allataat atuartut peqatigalugit
aaqqissuutereerpata atuaganngorlugit saqqummersinneqassapput, taamatullu
iBogimit aaneqarsinnaassallutik. Saqqummersinneqarnissaannut atuartoq
angajoqqaallu / angajoqqaatut akisussaasut ilinniartitsisoq aqqutigalugu
attavigineqassapput.

Ajugaasut



Atuartitsissummi uani siunertaavoq Kalaallit Nunaata USA-llu akornanni
oqaluttuarisaanerup inuiaqatigiilerinerullu iluani ilisimasaqarnerulernissaq,
aammalu nunat taakku marluk akornanni pisut pillugit atuartut eqqarsaatiminnik
takorluukkaminnillu allannermikkut oqaasertaliinissaat.
Atuartut allannerminni eqqartuinermi, oqaluttuarnermi isummersornermilu
ilisarnaatit ilisimasaqarfigilissavaat allannerminnilu atornissaat sungiusassallugit.
Isummersornermi tunngavilersuinerit pingaaruteqassusaat aamma paasissavaat.
Taakku saniatigut allalinnginnermi piareersartarneq, allanneq allareernermilu
nalilersuisarneq aamma misilittagaqarfigilissavaat.

Kalaallit Nunaata USA-llu akornanni
oqaluttuarisaaneq pillugu allannermi siunertaq



Atuartitsissutip sivisussusissaa

Lektionit 10-12-it atorneqarnissaat naatsorsuutigineqarpoq uanngalu atuartitsinissaq
ilinniartitsisut atuarfiilluunniit namminneq aaqqissuussinnaavaat. Ullut marluk imaluunniit
pingasut atatiinnarlugit atuartitsisoqarsinnaavoq, imaluunniit lektioninut assigiinngitsunut
siaarneqarsinnaapput. Tamassuma saniatigut atuakkat innersuussat itisilernerisigut
atuartitsineq sivitsorneqarsinnaavoq. 



Attavissat
Anna Karina Kâjangmat Lyberth: akly@nanoq.gl Oqarasuaat 346050
Maren Louise Dalager: mlba@nanoq.gl Oqarasuaat 346206
Kîstâraq Danielsen: ksda@nanoq.gl Oqarasuaat 346075

mailto:akly@nanoq.gl
mailto:mlba@nanoq.gl
mailto:ksda@nanoq.gl


Lektionit Qupperneq Iliuusissat Siunertaq Atortussat

Saqqaa
“Aallaqqaasiut”
”Ilikkagassat”
”Imarisai”

Atuartut sammisaq pillugu video ilisarititsisoq isiginnaassavaat. 
 
Kalaallit Nunaata tiguagaasimanera pillugu takorluugaat
oqallisigineqassapput. 
 
Ilikkagassatut anguniagassat eqqartorneqassapput.

Sammisassamik ilikkagassatullu anguniagassanik ilisarititsineq,
aallartinnginnermilu takorluukkat oqallisigineri.

iPad, allattuivissat.

1.
”Oqaluttuarisaaneq” 

 
Aallaqqaasiutaavoq, sammisassamik ilisarititsisoq.

iPad.

2.
”Danmarkimut attaveerunneq”

Atuartut ”Danmarkimut attaveerunneq” pillugu podacasti tusarnaassavaat.
 
Quppernermi paasissutissat apeqqutillu atuartut suleqatigiillutik
ataatsimulluunniit oqaloqatigiissutigissavaat.
 
Atuartut atuakkanik videonilluunniit innersuunneqartunik atuarlutillu
isiginnaarsinnaapput.

Sorsunnersuup aappaata nalaani Danmarkimut attaveerunnermi
Kalaallit Nunaata USA-llu niueqatigiinnerisa ilisimasaqarfiginissaa.

iPad, allattuivissat.

2 3. 
”Isumaqatigiissusiorneq” 

Atuartut ”Isumaqatigiissusiorneq” pillugu podacasti tusarnaassavaat.
 
Apeqqutit aallaavigalugit atuartut suleqatigiillutik ataatsimulluunniit
oqaloqatigiissapput. 
 
Atuartut atuakkanik videonilluunniit innersuunneqartunik atuarlutillu
isiginnaarsinnaapput.

Sakkutooqarfiit silasiorfiillu pingaaruteqarnerisa
aningaasaqarnikkullu inissisimanerup ilisimasaqarfiginissaat.

iPad, allattuivissat.

Ilinniartitsisumut ilitsersuut

4. 
”Kalaallit Nunaata
soqutigineqartarnera”

Atuartut ”Kalaallit Nunaata soqutigineqartarnera” pillugu podacasti
tusarnaassavaat.
 
Apeqqutit aallaavigalugit suleqatigiillutik tamarmiullutilluunniit
oqaloqatigiissapput, uanilu atuartut namminneq misigisimasaminnik
oqaluttuarsinnaapput.
 
Atuartut atuakkanik videonilluunniit innersuunneqartunik atuarlutillu
isiginnaarsinnaapput.

USA-p Kalaallit Nunaannut aatsaat soqutiginnilinnginnera
ilisimasaqarfigissavaat, atuartut isummatik eqqarsaatitillu
oqallisigisinnaassavaat.

iPad, allattuivissat.

5. 
”Sammisaqarneq”

Sammisamut nutaamut ikaarsaarneq pillugu atuartunut
paasissutissaavoq.

iPad.

6.
“Oqaluttuariaatsit”
 

Oqaluttuariaatsit assigiinngitsut pingasut takutinneqassapput
oqallisigineqarlutillu.

Oqaluttuariaatsit assigiinngitsut ilisimassavaat paasillugillu. iPad imaluunniit klassimi skærmersuaq.

7. “Eqqartuineq” 
8. “Assersuut”
9. “Oqaluttuarneq”
10. “Assersuut”
11. “Isummerneq”
12. “Assersuut”
 
13. “Assit sisamat”
14. “Camp century”
15. “Nunanut allanut naalakker-
suisoq”
16. “Nuuk York”
17. “Bluie West 1”

Oqaluttuariaatsini eqqartuinermi, oqaluttuarnermi isummersornermilu
ilisarnaatit atuartunut nassuiaatigineqassapput assersuutillu
takutinneqarlutik. 
 
Oqaluttuariaatsini ilisarnaatit assersuutillu takoreerunikkit assit
aallaavigalugit misilerassavaat. Atuartut kaaviiaarlutik
eqimattakkaarlutilluunniit imminnut apersorlutillu
akissuteqartarsinnaapput. 
 
Assit aallaavigalugit oqaluttuartariaatsit uteqqinneqassapput tassanilu
ilisarnaataasut misilerarnerinni paasisat pillugit eqqartueqatigiittoqassaaq.

Oqaluttuariaatsit assigiinngitsut ilisarnaataat ilisimalerlugillu
misilerassavaat.

iPadimi assit sisamat.

18. ”Unammissutissat”
19. ”Oqaluttualiorneq”
20. ”Isummersorneq”
 

Unamminissaq pillugu atuartut paasitinneqassapput: Akissarsiassat,
klassimi ataatsimit annerpaamik tallimat pitsaanerit nassiunneqarnissaat,
allaaserisamik aaqqissuinissat atuartullu allaaserisaasa atuaganngorlugit
saqqummersinneqarnissaat. 
 
Allaaserisassatut toqqagassat atuartunut saqqummiunneqassapput.
 
Oqaluttualiornermi suussutsit assigiinngitsut sisamaasut ilisarnaataallu
suunersut ilisimatinneqassapput, oqaluttuat saniatigut isummersorluni
allaaserinninnerup ilisarnaatai aamma iserfigineqassapput. 
 
Suussutsit ilisarnaataat pillugit plakatiliat qiviarneqarsinnaanngorlugit
nivinngarneqassapput. 

Suussutsini assigiinngitsuni allannermi ilisarnaatit
ilisimasaqarfigalugillu allannerminni atornissaat paasissavaat.

iPad, allattaaviit, plakatit & immersugassat.

21. ”Oqaluttuat
nalilersornissaannut tunaartassat”
22. ”Isummersuutit
nalilersornissaannut tunaartassat”

Atuartut allallutik aallartinnginnerminni naliliinissanut tunaartassat pillugit
paasitinneqassapput. Tunaartassat oqaloqatigiissutigineqassapput.

Suliat pitsaassusaat pillugit tunaartaqartarneq tunaartallu
aallaavigalugit naliliisarneq ilisimassavaat misilittagaqarfigalugulu

iPad, allattuiviit, plakatit.

23. ”Immersugassat”

Atuartut oqaluttualiornissaq isummersorluniluunniit allannissaq
toqqassavaat toqqagartillu toorlugu. Immersugassat allalinnginnermi
piareersaataapput. Toorlugit immersugassat tassaapput: 
· ”Naatsukullaliornissamut ikorfartuut” 
· ”Isummersornissamut ikorfartuut”.

Allaaserinnilluni aallartinnginnermi piareersartarnissaq paasillugulu
misilittagaqarfigilissavaat.

iPad, allattaaviit, plakatit & immersugassat.

2 Utertitsivigeqatigiinneq

Allannerup kingorna: Atuartut marlukkaarlutik allataminnik imminnut
utertitsivigeqatigiissapput. Atuartut allatatik suleqatiminnut
tunniutissavaat suleqatimillu allataat atuarlugit.
Allatap suunera aallaavigalugu toqqaasoqassaaq. Toqqakkap toornerani
nuisussat tassaapput: 
· ”Oqaluttualianik misissueqatigiinneq” 
· ”Isummersuummik misissueqatigiinneq”. 

Atuartut allataminnik aaqqissuisarnissartik ilisimassavaat
misilittaallutillu.

iPad, allattaaviit, plakatit.

